          ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ
ԴԵԿՏԵՄԲԵՐԻ 7-Ի N 2146-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2023 թվականի դեկտեմբերի 7-ի N 2146-Ա որոշման (այսուհետ՝ Որոշում) մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման ամհրաժեշտությունը պայմանավորված է Որոշման մեջ առկա վրիպակների հետ:
2. Ընթացիկ իրավիճակը և խնդիրները
	Որոշմամբ թույլատրվել է Ապարան քաղաքի Գարեգին Նժդեհի N 36 հասցեում պետական միջոցների հաշվին կառուցված նոր, թվով 43 բնակարան ունեցող բազմաբնակարան շենքը, որը ՀՀ կառավարության 2023 թվականի նոյեմբերի 30-ի՝ «Որպես նվիրատվություն գույք ընդունելու և ամրացնելու մասին» N 2075-Ա որոշմամբ հանձնվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը, նվիրել Որոշմամբ հաստատված Հավելվածի ցանկերում ընդգրկված նվիրառուներին (ՀՀ Արագածոտնի մարզի Ապարան քաղաքի Բաղրամյան N 43 և Գարեգին Նժդեհի N 7 վթարային շենքերում բնակվող թվով 38 ընտանիքներին, ինչպես նաև  1988 թվականի Սպիտակի երկրաշարժի հետևանքվ Ապարան քաղաքում բնակելի տունը քանդված (կամ քանդման ենթակա) և ՀՀ պաշտպանության նախարարության համակարգի` ֆունկցիոնալության խորը կամ ծանր աստիճանի սահմանափակումով հաշմանդամության զինվորական կենսաթոշակի իրավունք ունեցող նախկինում բնակարան չստացած թվով 5 նախկին զինծառայողների  ընտանիքներին):
	Նախագծով առաջարկվում է Որոշման Հավելվածի ցանկերում նշված նվիրառուներին պարտավորություններով չծանրաբեռնելու, ինչպես նաև նվիրատվության պայմանագրերի կնքման գործընթացը արագացնելու մտադրությամբ պայմանավորված Որոշման մեջ կատարել հետևյալ փոփոխությունները.
1. Որոշման 3-րդ կետի 1-ին ենթակետից հանել «, իսկ քաղաքացիները Հայաստանի Հանրապետության հանդեպ հետագայում սույն որոշման հիման վրա բնակելի նշանակության գույքի ձեռքբերման վերաբերյալ գույքային պահանջ չեն ներկայացնելու» բառերը,
2. Որոշման 4-րդ կետում՝ «պարտավորվում են նվիրել» բառերը փոխարինել «նվիրում են» բառերով, իսկ «ընդ որում, հավելվածներով նախատեսված նոր բնակարանների նվիրատվության և Հայաստանի Հանրապետության Արագածոտնի մարզի Ապարան համայնքին քաղաքացիներին սեփականության իրավունքով պատկանող բնակարանների նվիրատվության պայմանագրերը կնքվում են միաժամանակ» բառերը հանվել են։
Վերոգրյալից ելնելով՝ վերոնշյալ նվիրառուների և/կամ իրենց օրինական ժառանգների ընտանիքների հետ նվիրատվության պայմանագրեր կնքելու համար, անհրաժեշտություն է առաջացել փոփոխություն կատարել Որոշման մեջ:
	3. Կարգավորման նպատակը և բնույթը

	Իրավական ակտում փոփոխություն կատարելով, ակտում սահմանված դրույթները ընթացիկ իրավիճակին համապատասխանեցնելն է:

	4. Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ ՏԿԵՆ պետական գույքի կառավարման կոմիտեի կողմից:

	5. Ակնկալվող արդյունքը

	Սույն նախագծով հնարավորություն է ընձեռվում նվիրատվության պայմանագիր կնքելու նշված նվիրառուների ընտանիքների հետ՝ վերջիններիս անվամբ նշված հասցեի բնակելի տարածքները՝ ընդհանուր համատեղ սեփականության իրավունքով օրենսդրությամբ սահմանված կարգով գրանցելու համար: 
	6. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	«Հայաստանի Հանրապետության կառավարության 2023 թվականի դեկտեմբերի 7-ի N 2146-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի  ընդունման կապակցությամբ պետական բյուջեում եկամուտների ավելացում չի նախատեսվում:

	
	7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 97-րդ կետի պահանջներից՝ բնակչության սոցիալ-տնտեսական խնդիրների լուծում։

